
ATASSUT

Inatsisartut suleriaasianni § 37, imm. 1 naapertorlugu Naalakkersuisunut apeqqummik
imaattumik nassiussaqgarpusi.

Maniitsumi inissiarsuit Salliarnartami aammalu Imeqarfiup aqqutaani raekkehuset
inoganngitsut iluarsartuunneqarnissaannut imaluunniit isaterisogarnissaannut
Naalakkersuisut pilersaaruteqarneriutik?

Apeqqutissinnut qujanaq, taakkulu matumuuna akineqassapput. Inissiagarfinnit 1950-
imiit 1977-imut  sanaartorneqartunit, Namminersoriutik Ogartussanit piginegartunit
amerlasuut PCB-nik, avatangiisinut peqgissutsimullu ulorianaatilinnik akogarput.

Blok P-mik isaterineq isaterinerit annerit siullersaraat, tassanilu isaterinissaq Kalaallit
Nunaanni illuliani PCB-mik  akuutissanillu  avatangiisinut  peqgqissutsimullu
ulorianaatilinnik atuinermi unammilligassat eqqarsaatigalugit
pilersaarusiorneqarsimavoq.

Blok P-mik isaterineq misiligutitut suliaavoq, Blok P-p sananegarnerani atortunik PCB-
nik  akulinnik paasiniaanissamik, aammalu sanaartukkamit  eqgqagassat
passunneqarnissaannut siunnersuutinik aalajangersimasunik sagqummiussinissamik
siunertaqarfiusoq. Taamatuttaaq siunissami isaterinerit ganoq
pilersaarusiorneqarsinnaanerinut siunnersuutegarnissaq siunertarinegarpoq,
taakkununngalu avatangiisit titartarnissaannut suleriaasissanut, sullivimmi avatangiisinut
iliuusissanut aammalu oqartussaasut suliagarnerini suleriaasissanut siunnersuutit
ilaatinneqarput.

Blok P-mi isaterinerup naammassineqgarnerani isaterinernut atatillugu PCB-nik
suliagarnissamut iliuusissanik pilersaarusiortoqgartussaavoq. Blok P-p sananegarnerani
atortut ukioq manna (2013) tunniunneqareermata, iliuusissanut pilersaarutip siuliani
taaneqartup  suliarineqarnissaa  maanna  pilersaarutiginegarpoq,  taassumalu
missingiutitut 2014-ip aallartinnerani politikkikkut suliassanngorlugu piareerneqarnissaa
naatsorsuutiginegarpog. Tamatuma kingorna illut PCB-nik akullit isaternegartussatut
pilersaarutigineqartut aallartinneqarsinnaalissapput.

Maniitsumi illut taaneqartut aningaasaliissutissanik nassaartarneq malillugu isatigassatut
pilersaarutigineqarput - Imeqvej-imi illu taanegartoq tassaassasoq B 145
ilimagineqarpoq — lllup taassuma sapinngisamik siusinnerpaamik isaterneqarnissaa
anguniarneqassaagq.

